
The Department provideddelivery services for 49 lower segment cesarean sections (LSCS) and 425
normal vaginal deliveries (NVDs).

	ကရင်နီပြည်ကြားကာလအုပ်ချုပ်ရေးကောင်စီ
	၂၀၂၆ ခုနှစ်၊ ဇန်န၀ါရီလမှ ဇွန်လအထိ
	(၆)လတာအတွင်း လုပ်ငန်းဆောင်ရွက်မှုအပေါ်
	အစီရင်ခံခြင်း
	သြဂုတ်လ ၂၀၂၆

	နိဒါန်း
	ဤအစီရင်ခံစာသည် ကရင်နီပြည်ကြားကာလအုပ်ချုပ်ရေးကောင်စီ၏ ၂၀၂၆ ခုနှစ် ပထမ ၆ လပတ်အတွင်း ဆောင်ရွက်ခဲ့သော မူဝါဒများ၊ စီမံကိန်းများနှင့် ပြည်သူ့ဝန်ဆောင်မှုလုပ်ငန်းများနှင့်ပတ်သက်သည့် တိုးတက် အောင်မြင်မှုများ၊ စိန်ခေါ်မှုများနှင့် အနာဂတ်လုပ်ငန်း ဦးတည်ချက်များကို ပြည်သူလူထုထံ ပွင့်လင်းမြင်သာစွာ တင်ပြရန် ရည်ရွယ်၍ ထုတ်ပြန်ခြင်းဖြစ်ပါ သည်။
	အစီရင်ခံစာကာလအတွင်း ကရင်နီပြည်သည် လူမှုရေး၊ စီးပွားရေးနှင့် တရားဥပဒေစိုးမိုးရေးနှင့် လုံခြုံရေးဆိုင်ရာ စိန်ခေါ်မှုများကို ရင်ဆိုင်ခဲ့ရသော်လည်း ကရင်နီပြည်သူများ၏ လိုအပ်ချက်များကို ဦးစားပေးကာ အခြေခံဝန်ဆောင်မှုများ ပိုမိုတိုးတက်အောင်ကောင်းမွန်လာစေရေး၊ ကြားကာလ အုပ်ချုပ်ရေးကောင်စီ၏ ဌာနဆိုင်ရာများ စွမ်းဆောင်ရည်မြှင့်တင်ရန်နှင့် ပြည်သူ လူထုပါဝင်သော အုပ်ချုပ်ရေးစနစ် တည်ဆောက်ရေးတို့ကို ဆက်လက် အကောင်အထည်ဖော်ဆောင်ရွက်ခဲ့ပါသည်။
	ပြည်သူလူထု၏ ယုံကြည်မှုနှင့် ပူးပေါင်းပါဝင်မှုသည် ကောင်းမွန်သောအုပ်ချုပ်ရေး၏ အခြေခံအင်အား ဖြစ် သည်ဟု ယုံကြည်ပါသည်။ ကရင်နီပြည်ကြားကာလအုပ်ချုပ်ရေးကောင်စီ သည် ပွင့်လင်းမြင်သာမှု၊ တာဝန်ခံမှုနှင့် ပြည်သူဗဟိုပြုဝန်ဆောင်မှုတို့ကို အခြေခံ၍ ဆက်လက်ဆောင်ရွက်သွားမည်ဖြစ်ပြီး ပြည်သူလူထု၏ အကြံပြုချက်များနှင့် ပူးပေါင်းပါဝင်မှုကို အမြဲကြိုဆိုလျက်ရှိပါသည်။
	ကရင်နီပြည်ကြားကာလအုပ်ချုပ်ရေးကောင်စီ ပြည်ထဲရေးဌာန
	ပြည်ထဲရေးဌာနအနေဖြင့် နယ်နမိတ်ချင်းထိစပ်နေသော ပြည်နယ်များ နှင့် လုံခြုံရေး၊ တရားဥပဒေစိုးမိုးရေး အစီအမံ ရေးဆွဲ ချမှတ်နိုင်ရန် ညှိနှိုင်းခြင်း၊ ပါဝင်ပတ်သက်သော အဖွဲ့အစည်းများ၊ ဌာနဆိုင်ရာများနှင့် ညှိနှိုင်းပေါင်းစပ်မှု ဆောင်ရွက်ပေးခြင်း၊ ဌာနအတွင်း ဝန်ထမ်းများလိုအပ်သည့် စွမ်းဆောင်ရည် မြှင့်တင်သည့်အစီအစဉ် စီမံဆောင်ရွက် ပေးခြင်းတို့ကိုလုပ်ဆောင်ခဲ့သည်။ ထို့အပြင် အတည်ပြုပြဌာန်းထားသော မူဝါဒဥပဒေ၊ နည်းဥပဒေများ အများပြည်သူနှင့် ဌာနဆိုင်ရာ တာဝန်ရှိသူများ သိရှိနိုင်ရန် ရှင်းလင်းချပြမှုများကိုလည်း IEC ဦးစီးကောင်စီ၏ လမ်းညွှန်မှုဖြင့် စီမံဆောင်ရွက်ပေးနိုင်ခဲ့သည်။
	(က) ပြည့်သူ့အုပ်ချုပ်ရေးဌာနခွဲ

	လက်ရှိတွင် PAS-K ကျောင်းဖွင့်လှစ်နိုင်ရေးအတွက် နေရာထိုင်ခင်း၊ အဆောက်အဦးနှင့် သင်ရိုးညွှန်းတမ်းများ အတွက် စီမံ ဆောင်ရွက်လျှက်ရှိသလို၊ မြို့ပြနှင့် ကျေးလက်ဆိုင်ရာ စည်ပင်လက်စွဲကိုလည်း ရေးဆွဲနေပြီး၊ အသွင်ကူးပြောင်းရေးကာလ မရောက်မီအချိန် ရပ်/ကျေး၊ မြို့နယ်အဆင့်များအား ရွေးကောက်ပွဲလုပ်ငန်းများ ဆောင်ရွက်နိုင်ရေး အတွက် မြို့နယ်အုပ်ချုပ်ရေးအဖွဲ့များ နှင့်တွေ့ဆုံဆောင်ရွက်ခြင်းများ လုပ်ဆောင်လျှက်ရှိပါသည်။
	(ခ) ကရင်နီပြည်ရဲဌာနခွဲ
	လူမှုစီးပွားကောက်ယူခြင်းနှင့်
	ပတ်သက်၍ ကွင်းဆင်းဆောင်ရွက်မှု
	လူမူစီးပွားကောက်ယူခြင်း
	လူမူစီးပွားကောက်ယူခြင်း

	ကရင်နီပြည်ရဲဌာနခွဲအနေဖြင့် ယာဉ်စည်းကမ်း/လမ်းစည်းကမ်း လက်ကမ်းစာစောင်ဝေငှမှု (၂)ကြိမ် ဆောင်ရွက်နိုင်ခဲ့ပါသည်။ လူထုတွေ့ဆုံပွဲ (၄၇)ကြိမ် ဆောင်ရွက်နိုင်ခဲ့ပြီး တက်ရောက်သူ (၃၃၄၉)ဦးပါဝင်ခဲ့ကြသည်။ KSP အဖွဲ့ဝင်များအသုံးပြုနိုင်သော နည်း ဥပဒေထွက်ရှိအောင်လုပ်ဆောင်ခဲ့သည်။
	ကရင်နီပြည် ရဲဌာနခွဲ၏လုပ်ဆောင်ချက်များ
	ကောက်ယူရရှိသော လူမှုစီးပွား ဆိုင်ရာအချက် အလက်များကို သက်ဆိုင်ရာဌါနများမှ အသုံးပြုနိုင်ရန်အတွက် မျှဝေပေးသွားရန်ယာထားချက်ရှိပါသည်။
	ရှေ့လုပ်ငန်းစဉ်များအနေဖြင့် နယ်စပ်ဖြတ်သန်းခွင့်လက်မှတ်(TBP)လျှောက်ထားမှုနှင့် စာရင်းသွင်းမှုများကို Online တွင် ကြိုတင်ရယူနိုင်ရန်ဆောင်ရွက်သွားပါမည်ဖြစ်ပြီး။ BP-13ဂိတ်မှ ဝင်/ထွက်သွားလာမှုအားလုံးကို ကွန်ပျူတာစနစ်ဖြင့် ကိုယ်ရေးမှတ်တမ်းနှင့် ဓါတ်ပုံမှတ်တမ်းများ သိမ်းဆည်းပြီးသက်ဆိုင်ရာစစ်ဆေးဆောင်ရွက်သွားမည်ဖြစ်သည်။

	(ဃ) အရေးပေါ်ကယ်ဆယ်ရေးဌာနခွဲ
	ပထမ(၆)လပတ်အတွင်း စစ်ရှောင်စခန်း (၂၈)ခုအား အကြိမ်ရေ ၁၅၄ ကြိမ်ဖြင့် ရေဂါလံပေါင်း(၁၄၁၆၀၀) ဝေမျှပေးနိုင်ခဲ့ပြီး၊ ရှေ့တန်းထိခိုက်လူနာများ၊ အရေးပေါ်လူနာများအား ဆေးရုံဆေးခန်းသို့ (၃၉)ကြိမ် ပို့ဆောင်နိုင်ခဲ့ပါသည်။​ ရုပ်အလောင်းတူးဖော်ဆယ်ယူခြင်း၊ ရေနစ်အလောင်းကူညီကယ်ဆယ်ခြင်းတို့ကို (၂)ကြိမ်၊ လူထုများထံသို့ မိုင်း အန္တရာယ်အသိပညာပေးခြင်း (၁၆)ကြိမ် ဆောင်ရွက်နိုင်ခဲ့သည်။
	မိုင်းရှင်းလင်းခြင်းဆိုင်ရာ လုပ်ငန်းလမ်းညွှန်ရေးဆွဲ၍ ဦးစီးကောင်စီသို့တင်ပြခဲ့သည်။ ထို့အပြင် ပန်တိန်းရွာ မိုင်းရှင်းလင်းရေးကို စီမံဆောင်ရွက်ပေးနိုင်ခဲ့သည်။ ၀န်ထမ်းများ စွမ်းရည်မြှင့်တင်ခြင်းအတွက် ဌာနဝန်ထမ်း(၂၀)ဦး အား ယာဉ်မောင်းသင်တန်း(၁)ကြိမ်၊ ဌာနဝန်ထမ်း(၁၄)ဦးအ တွက် ရှေးဦးသူနာပြုစုခြင်းနှင့် လူနာထမ်း မွမ်းမံသင်တန်း(၁)ကြိမ်၊ ရှေးဦးသူနာပြုစုခြင်း၊ မီးဘေး အန္တရာယ်နှင့်အခြားသောဘေးအန္တရာယ်ဆိုင်ရာ လူထု အသိ ပညာပေး (၁၁)ကြိမ် ပြုလုပ်ခဲ့သည်။
	ရှေ့လုပ်ငန်းစဉ်အဖြစ် ဌာနဝန်ထမ်း(၇၀)ဦးအတွက် တန်းမြှင့်သင်တန်းနှင့် ဌာနဝန်ထမ်းများ အရေးပေါ်ကူညီကယ်ဆယ်ဆိုင်ရာ မွမ်းမံသင်တန်း များကိုလည်းလုပ်ဆောင်သွားရန်ရှိပါသည်။

	အောင်မြင်မှုများ
	၁. ကရင်နီပြည်သူ့အုပ်ချုပ်ရေးကျောင်း PAS-K ကျောင်းအတွက် သင်ရိုးညွှန်းတမ်း၊ ကျောင်းဆောက် လုပ်နိုင်ခြင်း၊ ၂. ရဲအကယ်ဒမီကျောင်းဖွင့်လှစ်၍ သင်တန်းများ ဖွင့်လှစ်နိုင်ခြင်း၊  ၃.ကရင်နီတပြည်လုံးရှိ လူမှုစီးပွားအချက်အလက်ကောက်ယူနိုင်ခြင်း၊  ၄..မိုင်းအန္တရာယ်ကင်းရှင်းရေးနှင့် မိုင်းအသိပညာပေး လုပ်ငန်းလမ်းညွှန်ရေးဆွဲနိုင်ခြင်း၊  ၅. ပါဝင်ပတ်သက်သည့် stakeholder များကိုပြေလည်အောင် ပေါင်းစပ်ညှိနှိုင်းဆောင်ရွက်ပေးနိုင်ခဲ့ခြင်း  ၆. အုပ်ချုပ်ရေးနှင့်ပတ်သက်၍ လူထုများနှင့်တွေ့ဆုံ၍ သင်တန်းများပို့ချခြင်းခြင့်အုပ်ချုပ်ရေးဆိုင်ရာ ပိုမို အားကောင်းအောင်ဆောင်ရွက်နိုင်ခဲ့ခြင်း  ၇. အရေးပေါ်စစ်ရှောင်ပြည်သူများ အရေးပေါ်ရွေ့ပြောင်းနိုင်ခြင်း၊ ရှေ့တန်းရဲဘော်များအား အချိန်မီ ကယ်ဆယ် ပေးပို့နိုင်ခြင်း

	ကရင်နီပြည်ကြားကာလအုပ်ချုပ်ရေးကောင်စီ ပညာရေးဌာန
	(ဃ) စည်းရုံးရေးနှင့်ချိတ်ဆက်ဆောင်ရွက်ခြင်း
	ပညာရေးဌာနသည် ကရင်နီပညာရေးစနစ်ပိုမိုခိုင်မာအားကောင်းလာစေရန် လိုအပ်သောနည်းပညာပိုင်းဆိုင်ရာနှင့် ရံပုံငွေပိုင်းဆိုင်ရာပံ့ပိုးကူညီမှုများရရှိရေးအပြင် နိုင်ငံတကာထောက်ခံမှုနှင့် အသိအမှတ်ပြုမှုများရရှိစေရန် အတွက် သက်ဆိုင်ရာနိုင်ငံတကာအဖွဲ့အစည်းများ၊ အလူရှင်များ၊ ပညာရှင်များ၊ တက္ကသိုလ်၊ကောလိပ်များနှင့် ချိတ် ဆက်ဆောင်ရွက်ခဲ့ပါသည်။ ထို့နည်းတူ မြို့နယ်၊ ပြည်နယ်အတွင်းနှင့် အခြားသောပြည်နယ်များရှိ ပညာရေး အစုအဖွဲ့များနှင့်လည်း အစည်းအဝေးများပြုလုပ်ခြင်း၊ လုပ်ငန်းပိုင်းဆိုင်ရာ ချိတ်ဆက်ဆောင်ရွက်မှုများပြုလုပ်ခဲ့ ပါသည်။

	ပညာရေးဌာန၏အောင်မြင်မှုများ
	၁။ ဆရာ/မများအတွက် ထောက်ပံ့ကြေးများပံ့ပိုးပေးခြင်း။ ၂။ သင်ထောက်ကူများ ဖြန့်ဝေပေးခြင်း။  ၃။ ကျောင်းအဆင့်၊ မြို့နယ်အဆင့်တွင် ကလေးဘေးကင်းလုံခြုံရေးအစီအမံလုပ်ငန်းများပိုမိုအားကောင်း စေရန်သင်တန်းများ နှင့် တိုင်ကြားရေးစနစ်များခိုင်မာအောင်တည်ဆောက်နိုင်ခြင်း။  ၄။ ဆရာ/မစွမ်းရည်မြင့်တင်ခြင်းသင်တန်းများပို့ချပေးခြင်း။ ၅။ ကျောင်းများပြုပြင်မွမ်းမံခြင်း။  ၆။ ဆရာ/မစွမ်းရည်စံနှုန်းအညွှန်းဘောင်ရေးဆွဲခြင်း။  ၇။ မြို့နယ်ပညာရေးမှူးများအတွက် စွမ်းရည်မြင့်သင်တန်းများနှင့်အလုပ်ရုံဆွေးနွေးပွဲများပြုလုပ်ခြင်း။ ၈။ အဆင့်မြင့်ပညာရေးကောင်စီလမ်းညွှန်ရေးဆွဲပြီးစီးခြင်း ၉။ အဆင့်မြင့်ပညာရေးကောင်စီကိုဖွဲ့စည်းခြင်း ၁၀။ အဆင့်မြင့်ပညာရေးမူဝါဒ(မူကြမ်း)ရေးဆွဲခြင်း

	(ခ)ပြည်သူ့ကျန်းမာရေးဌာနခွဲ
	(ဂ)မိခင်နှင့်ကလေးကျန်းမာရေးစောင့်ရှောက်မှု
	ပြန်လည်ထူထောင်ရေးနှင့် ခြေတုဝန်ဆောင်မှု
	မွေးစရင်းထုတ်ပေးခြင်းလုပ်ငန်းစဉ်
	အောင်မြင်မှုများ
	ကရင်နီပြည်ကြားကာလအုပ်ချုပ်ရေးကောင်စီ လူသားချင်းစာနာထောက်ထားရေးနှင့် ပြန်လည်ထူထောင်ရေးဌာန
	(က) လူသားချင်းစာနာထောက်ထားမှုဆိုင်ရာတုံ့ပြန်ဆောင်ရွက်ခြင်း
	၂၀၂၆ ခုနှစ်၊ ပထမ(၆)လပတ်အတွင်း အခြေခံစားနပ်ရိက္ခာ ထောက်ပံ့ကူညီပေးရေးလုပ်ငန်းအား ကရင်နီပြည်၊ မြို့နယ်(၆)မြို့နယ်ရှိ စစ်ရှောင်စခန်း(၁၃၁)ခု၊ အိမ်ထောင်စု (၈,၅၉၃)စု၊ လူဦးရေ(၃၂,၈၄၁)ဦးထံ ဆန်(၉,၁၇၄)အိတ်၊ ဆီ(၈,၆၆၂)ဗူးနှင့် ဆား(၈,၇၇၇)ထုတ်ကို ပံ့ပိုးနိုင်ခဲ့သည်။ ကရင်နီပြည်ရှိ မြို့နယ်(၆)မြို့နယ်တွင် စစ်ရှောင်စခန်းပေါင်း (၅၀)ခုတွင် အိမ်ထောင်စု(၇၄၁)စု၊ ကျား(၂,၈၈၃) ဦး၊ မ(၃,၀၄၄)ဦး၊ ပေါင်း(၅,၉၂၇)ဦးထံ မိုးကာ (၁၈*၁၈)ပတ်လည် (၅၀၆)ထည်နှင့် မိုးကာလိတ် (၁၂,၂၉၄)ပေ တို့ကိုလည်းပံ့ပိုးပေးခဲ့သည်။ နွေရာသီကာလအတွင်း သောက်သုံးရေရှားပါးမှုကိုဖြေရှင်းရန်အတွက် ကေးလျား မြို့နယ်၊ ဒီးဘောင်းခူမြို့နယ်နှင့် ဖယ်ခုံမြို့နယ်(၃) မြို့နယ် တွင် စစ်ရှောင်စခန်းပေါင်း(၄၇)ခု၊ အိမ်ထောင်စု(၄,၁၄၂)စု၊ လူဦးရေ စုစုပေါင်း (၁၆,၈၀၃)ဦးထံ သောက်သုံး ရေ(၆၂,၅၀၀)ဂါလံ ၀ေပေးနိုင်ခဲ့ပါသည်။
	(ခ)ကရင်နီပြည်နေရပ်စွန့်ခွာရသူများ(IDPs) အခြေအနေ
	လက်ရှိအချိန်ထိနေရပ်စွန့်ခွာစစ်ရှောင်ပြည်သူဉီးရေ ၁၄၃၇၇၅ ဦး၊ အိမ်ထောင်စုအားဖြင့် ၃၅၆၄၉ စုဖြစ်ပြီး (၇)မြို့နယ်ရှိ စခန်း ၅၁၃ ခုတွင် မှီခိုနေကြသည်။ နေရပ်စွန့်ခွာစစ်ရှောင်ပြည်သူများ၏ စားဝတ်နေရေးတုံ့ပြန်ဖြေရှင်းရာတွင် မြို့နယ်ဒေသန္တရ အုပ်ချုပ်ရေး အဖွဲ့များနှင့် လူမှုအသင်းအဖွဲ့များကြား ဆက်စပ်၍ တုံပြန်ဆောင်ရွက်မှုများကို အချိန်နှင့်တပြေးညီဆောင်ရွက်နိုင်ခဲ့သည်။
	(ဂ)အရပ်သားဘေးကင်းလုံခြုံရေးနှင့် EWER လုပ်ငန်းစဉ်
	မြို့နယ်အဆင့် EWER ကော်မတီထူထောင်ရေးနှင့် အားကောင်းရေးဆောင်ရွက်ခြင်းတို ကြောင့် အရေးပေါ်အခြေအနေများ တွင် ရပ်ရွာပူးပေါင်းချိတ်ဆက်ဆောင်ရွက်မှုများ အားကောင်းလာပါသည်။​
	အောင်မြင်မှုများ
	ကရင်နီပြည်ကြားကာလအုပ်ချုပ်ရေးကောင်စီ အမျိုးသမီးနှင့်ကလေးသူငယ်ရေးရာဌာန
	အမျိုးသမီးနှင့် ကလေးသူငယ်ရေးရာဌာနသည် ကရင်နီပြည်ကြားကာလအုပ်ချုပ်ရေးကောင်စီ၏ အစီအမံပါ ပြဌာန်း ချက်များ၊ မူဝါဒလမ်းညွှန်ချက်များနှင့်အညီ အမျိုးသမီးများနှင့် ကလေးသူငယ်များအတွက် အကျိုးဖြစ်ထွန်းစေမည့် လုပ်ငန်းများကို အကောင်အထည်ဖော် ဆောင်ရွက်လျက်ရှိပါသည်။ နည်းလမ်းမျိုးစုံဖြင့် အကြမ်းဖက်ခံရသော အမျိုးသမီး(၄၀)နှင့် ကလေး(၁၃)ဦး၊ မူကြိုဆရာ/မ (၆)ဦး ထောက်ပံ့ခြင်းနှင့် ကလေးအာဟာရတိုက်ကျွေးမှု( ၅)ကြိမ်ပြုလုပ်နိုင်ခဲ့သည်။​ အထွေထွေလူမှုဖူလုံရေးအတွက် ဖြန့်၀ေမှုတွင် အရေးပေါ်အကူအညီ လိုအပ်သူ (၂၄)ဦး၊ပြည်သူ(၁၄)ဦးကိုလည်းပံ့ပိုးပေးခဲ့သည်။ အမျိုးသမီးနားခိုရာလုံခြုံအိမ် တွင်လာရောက်ခိုလှုံသူ(၅)ဦးနှင့် ကလေး သူငယ်ပြုပြင်ထိန်းသိမ်းရေးစင်တာတွင်(၅)ဦး ၀န်ဆောင်မှုရယူခဲ့ကြသည်။ (၆)လ တာကာလအတွင်း မြို့နယ် (၁၃)မြို့နယ်တွင် သင်တန်းပေါင်း (၇၃)ကြိမ်ပြုလုပ်ပေးခဲ့ပြီး အမျိုးသား ၆၁၃ ဦး ၊ အမျိုးသမီး ၁၁၅၀ နှင့် LGBTQ+ ၂၆ ဦးပါ၀င်တက်ရောက်ခဲ့ကြသည်။
	ဌာနဆိုင်ရာများနှင့်မြို့နယ် ဒေသန္တရအုပ်ချုပ်ရေးများအကြား လုပ်ပိုင်ခွင့်များနှင့်လုပ်ငန်းကဏ္ဍများပေါင်းစပ်ညှိ နှိုင်းခြင်းအတွက် လုပ်ငန်းလမ်းညွန်ရေးဆွဲခြင်း၊ လုပ်ပိုင်ခွင့်များနှင့်လုပ်ငန်းကဏ္ဍများပေါင်းစပ်ညှိနှိုင်း အစည်း အဝေး များကိုလည်း ပြုလုပ်ခဲ့ပြီး (အမျိုးသမီးနှင့်ကလေး၊ လူ/စာပြန် ဌာန၊ ကျန်းမာရေး၊ တရားရေးဌာန၊ KSP တို့နှင့်ပူးပေါင်းလုပ်ဆောင်ခဲ့သည်။ ထို့အပြင်ကရင်နီအမျိုးသမီးအကယ်ဒမီ ကျောင်းကိုလည်း အောင်မြင်စွာဖြင့် ဖွင့်လှစ်နိုင်ခဲ့သည်။
	(က) အမျိုးသမီးနှင့် ဂျဲန်ဒါဌာနခွဲ
	အမျိုးသမီးနှင့် ဂျဲန်ဒါဌာနခွဲသည် မူဝါဒနှင့်လုပ်ငန်းလမ်းညွှန်များ (ဂျန်ဒါမူဝါဒ မူကြမ်း၊ PSEA, SoPs for KSP, Public Administration, Justice) တို့ကိုပြုစုရေးသားခဲ့သည်။ မြို့နယ်အဆင့် ဂျန်ဒါအခြေပြု အကြမ်းဖက်မှု တုန့်ပြန်ဆောင်ရွက်သည့် ယာယီကော်မတီ အတွက် လုပ်ငန်းလမ်းညွှန်ရေးဆွဲကာ ကော်မတီ ကို (၁၁) မြို့နယ်တွင် ဖွဲ့စည်းခဲ့ပြီး ကော်မတီဝင် များအား စွမ်းရည်မြှင့်သင်တန်းများ ဆောင်ရွက်ပေးခဲ့သည်။ထို့အပြင် နည်းလမ်းမျိုးစုံဖြင့် အကြမ်းဖက်ခံရသော အမျိုးသမီး များနှင့် လုံခြုံအိမ် တွင်လာရောက် ခိုလှုံသော အမျိုးသမီးများကိုလည်း စိတ်ပိုင်းဆိုင်ရာနှစ်သိမ့်ဆွေးနွေးပေးပြီး လိုအပ်ချက် များအပေါ် သက်ဆိုင်ရာ တရားရေးဌာန၊ကရင်နီပြည်ရဲတပ်ဖွဲ့(KSP)၊ ကျန်း မာရေးဌာန ၊ သက်ဆိုင်ရာ မြို့နယ်အုပ်ချုပ် ရေးများနှင့် ချိတ်ဆက်ကာ ဝန် ဆောင်မှုများကို ပံ့ပို့ပေးပြီး လုပ်ငန်းများကို အကောင်အထည် ဖော်ဆောင်ရွက်လျှက်ရှိပါသည်။



	(ခ) ကလေးသူငယ်ရေးရာဌာနခွဲ
	ကလေးသူငယ်ကာကွယ်စောင့်ရှောက်ရေးနှင့်ဘေးကင်းလုံခြုံရေးဆိုင်ရာမူဝါဒ နှင့် မြို့နယ်အဆင့် ကလေး သူငယ်အခွင့်အရေးဆိုင်ရာ ကော်မတီလုပ်ငန်းလမ်းညွှန်များကိုရေးဆွဲလျက်ရှိသည်။ကိုယ်ဝန်ဆောင် မိခင်နှင့် ကလေးကဏ္ဍ၊ ကလေးသူငယ်ကာကွယ်စောင့်ရှောက်ရေးနှင့်ပြန်လည်ထူထောင်ရေးစင်တာ၊ ကလေးအမှု တုန့်ပြန်ဆောင်ရွက်ခြင်း၊ မူကြိုကဏ္ဍ တို့အတွက် အစီအမံများရေးဆွဲ အကောင်အထည်ဖော်ဆောင်ရွက် လျက်ရှိသည်။ ထို့အပြင် ကိုယ်ဝန်ဆောင်မိခင် ၊ နို့တိုက်မိခင် ၊သက်ကြီးရွယ်အိုများအားထောက်ပံ့ပေးခြင်း နှင့် သင်တန်းများ၊စကားဝိုင်းများ၊ အလုပ်ရုံ ဆွေးနွေးပွဲများ ကိုလည်းပြုလုပ်ပေးခဲ့သည်။

	(ဂ)စီမံ ဘဏ္ဍာဌာနခွဲ
	Asset & Inventory စာရင်းများ မှတ်တမ်းတင်ခြင်း၊ လစ်လပ်ရာထူးနေရာများတွင် ဝန်ထမ်းများခန့်ထားခြင်း၊ ဌာန၏ ဝင်စာထွက်စာမှတ်တမ်းတင်ခြင်း၊ စီမံချက်ငွေစာ ရင်းရှင်းတမ်းများကို သက်ဆိုင်ရာ အလှူရှင်များထံသို့ပေးပို့ခြင်း၊ ရသုံးမှန်းခြေ ငွေစာရင်းရေးဆွဲခြင်းနှင့် ရှင်းတမ်းများဆောင်ရွက်ခြင်း၊ စီမံကိန်းများအတွက် ရသုံးမှန်းချေငွေ ဘတ်ဂျက်များအား ရေးဆွဲခြင်း  တို့ကိုပြုလုပ်ခဲ့သည်။

	(ဃ) သုတေသနနှင့် အချက်အလက်စီမံခန့်ခွဲရေးဌာနခွဲ
	ဒေတာစနစ်တည်ဆောက်ခြင်း၊ သက်ဆိုင်ရာ ဌာနခွဲများမှ လုပ်ငန်းအကောင်ထည်ဖော်ဆောင်ရွက်မှုများအား မှတ်တမ်း တင်ခြင်း၊ ဒေတာ အချက်အလက်များထုတ်ပြန်ခြင်း၊ နည်းပညာဆိုင်ရာများ ပံ့ပိုးကူညီခြင်း၊ ဆက်သွယ်ရေးဆိုင်ရာ(Facebook page, signal..)များအပံအပိုးပေးခြင်းနှင့် အခြားဌာနခွဲ၏လုပ်ငန်းများအား စောင့်ကြည့် အကဲဖြတ်ခြင်း တို့ကိုလုပ်ဆောင်ခဲ့သည်။

	အမျိုးသမီးနှင့်ကလေးသူငယ်ရေးရာဌာန၏အောင်မြင်မှုများ
	·မြို့နယ်အဆင့်ဂျဲန်ဒါအခြေပြုအကြမ်းဖက်မှုနှင့်ပတ်သက်၍တုန့်ပြန်ကူညီဆောင်ရွက်နိုင်ရန်အတွက်မြို့နယ်အဆင့်လုပ်ငန်းလမ်းညွှန်ရေးဆွဲ ပြီးစီးခြင်း၊
	· မြို့နယ်အဆင့် ကလေးသူငယ်ကာကွယ်စောင့်ရှောက်ရေး လုပ်ငန်းလမ်းညွှန် ရေးဆွဲပြီးစီးခြင်း၊
	·ကလေးသူငယ် ကာကွယ်စောင့်ရှောက်ရေးနှင့် ပြုစုပျိုးထောင်ရေးစင်တာ လုပ်ငန်းလမ်းညွှန်နှင့် ကော်မတီ လုပ်ငန်း လမ်းညွှန် ရေးဆွဲပြီးစီးခြင်း၊
	· မူဝါဒ(မူကြမ်း)များ ပြုစုရေးသာရာတွင် ဌာနမှ တာဝန်ယူဦးဆောင် အကောင် အထည်ဖော် ဆောင်ရွက်နိုင်ခြင်း၊
	· မြို့နယ်အဆင့် ဂျဲန်ဒါအခြေပြုအကြမ်းဖက်မှု တားဆီးကာကွယ်ရေး ကော်မတီအား မြို့နယ် (၁၁)မြို့နယ် တွင် ဖွဲ့စည်းနိုင်ခဲ့ခြင်း၊
	· မြိုနယ်(၁၂)မြို့နယ်အတွက် စေတနာ့ဝန်ထမ်းများ မွေးထုတ်ထားရှိနိုင်ခြင်း၊
	· ကရင်နီအမျိုးသမီးသင်တန်းကျောင်း အပတ်စဉ်(၁)မှ အမျိုးသမီး(၂၁)ဦးအားမွေးထုတ်ပေးနိုင်ခဲ့ခြင်း၊

	ဥပဒေရေးရာကြီးကြပ်မှုဌာနခွဲမှ အကြံပေးနိုင်ခဲ့သော ဥပဒေမူကြမ်းများနှင့် မူဝါဒများ
	အောင်မြင်မှုများ
	ဥပဒေအသိပညာပေးခြင်းနှင့် လူထုတွေ့ဆုံပွဲ (၅) ကြိမ်ပြုလုပ်နိုင်ခဲ့ပြီး ဥဒေမူကြမ်းများ မူဝါဒများ စိစစ်ခြင်း အကြံ ပြုခြင်းတို့ကိုလည်းလုပ်ဆောင်နိုင်ခဲ့သည်။ ထို့အပြင် လုံခြုံရေးအင်အားမလုံလောက်သော်လည်း အကျဉ်းသားများအား စီမံခန့်ခွဲကာ ထိန်းသိမ်းထားနိုင်ခဲ့သည်။

	ထိန်းသိမ်းရေးစခန်းများ
	အကျဉ်းထောင်အမှတ်(၁)ရှိ စိုက်ပျိုးခင်းများ
	အကျဉ်းထောင်အမှတ်(၁)သို့  ကွင်းဆင်းစစ်ဆေးခြင်း
	ကရင်နီပြည်ကြားကာလအုပ်ချုပ်ရေးကောင်စီ ဆောက်လုပ်ရေးဌာန
	ဆောက်လုပ်ရေးဌာနသည် ကရင်နီပြည် ကြားကာလအုပ်ချုပ်ရေးကောင်စီ၏ အခြေခံမူဝါဒများ၊ ဆောက်လုပ်ရေးဌာန၏ မူဝါဒများနှင့်အညီ ဆောက်လုပ်ရေးကဏ္ဍများကို အကောင်အထည်ဖော် ဆောင်ရွက်လျက်ရှိပါသည်။ ကရင်နီပြည် လူမှုဘဝဖွံ့ဖြိုးရေးအတွက် မြေပြင်တွင် အမှန်တကယ်လိုအပ်နေသော လုပ်ငန်းစီမံကိန်းများကို ကွင်းဆင်းတိုင်းတာခြင်း၊ စိစစ်ခြင်းနှင့် ရန်ပုံငွေရှာဖွေခြင်းတို့ကို ဌာနဆိုင်ရာများ၊ မြို့နယ်များနှင့် ပူးပေါင်းကာ ဆောင်ရွက်ခဲ့ပါသည်။ ကျေးရွာအုပ်စုများနှင့် ဌာနဆိုင်ရာအသီးသီးမှ ကူညီတောင်းခံလာသော Estimate & Drawing များကို ကူညီဆောင်ရွက် ပေးနိုင်ခဲ့ပါသည်။​ ယခု ၆ လတာအတွင်း အဆောက်အအုံ ပေါင်း(၁၀)ခုတည်ဆောက်ပြီးစီးခဲ့သည်။

	(က)လမ်းလုပ်ငန်းများ
	နမ့်ပိန်းလင်တံတားပြုပြင်ခြင်းနှင့်ယာယီရှောင်လမ်းခင်းခြင်း၊ ရုံးလမ်းခင်းခြင်း၊ ဖွံဘော်ခွတ်မြို့နယ်၊ ထိုခွီဆို-ကူခို့ အကြား မြေသားလမ်းခင်းခြင်းလုပ်ငန်းတို့ကိုလုပ်ဆောင်ခဲ့သည်။

	(ခ)တံတားနှင့် အဆောက်အအုံလုပ်ငန်းများ
	ဟိုယာသဘာဝတံတားမြေထိန်းနံရံပြုပြင်ခြင်းကိုလုပ်ဆောင်ခဲ့ပြီး နွေဦးကျန်းမာဆေးရုံ၊ သဘားဖိုကျေးရွာနှင့် ခါးဘယ်ကျေးရွကြား ထူးချောင်းတံတား၊ကျန်းမာရေးဌာန ဆေးသိုလှောင်ရုံ၊ ဖွံ့ဘော်ခွတ်လမ်းပြုပြင်ထိန်းသိမ်းခြင်း၊ပြည်နယ်တရားရုံး အဆောက်အဦး၊ ဦးစီးကောင်စီရုံး၊ဟိုယာတံတား၊လွိုင်ကော်အရှေ့ခြမ်းလမ်း-တံ တားဆောက်လုပ်ခြင်းလုပ်ငန်း၊ နမ့်စံဖူး တံတားပြုပြင်ခြင်းလုပ် ငန်း၊ တော်ခူနှင့် ထွီခွီဆိုလမ်းပိုင်းပြုပြင်ခြင်းလုပ်ငန်းများအတွက် လုပ်ငန်းလမ်းညွှန်းများရေးဆွဲခြင်းနှင့် လုပ်ငန်းနေရာများကိုကွင်းဆင်းတိုင်းတာခြင်းတို့ကိုလုပ်ဆောင်ခဲ့သည်။

	(က) စိုက်ပျိုးရေးနည်းပညာဌာနခွဲ
	(ခ) မွေးမြူရေးနှင့် ကုသရေးဌာနခွဲ
	(က)ကုန်သွယ်ရေးဌာနခွဲ
	(ခ)ပို့ဆောင်ဆက်သွယ်ရေးဌာနခွဲ
	မတည်ငွေပေးအပ်မှုများဖြင့် ၀င်ငွေလည်ပတ်နေသည့် အသေးစားစီးပွားများ
	အောင်မြင်မှုများ
	ကုန်သွယ်ရေးနှင့်ပါတ်သက်၍ ပိုမိုကောင်းမွန်သော Data Base & Digitalize Transit စနစ်ဖြင့် ဆောင်ရွက်နိုင်ရန် IT Unit အကူအညီဖြင့် သက်ဆိုင်ရာ ဌာနများနှင့်ပူးပေါင်းဆောင်ရွက်နိုင်ခဲ့သည်။
	အသေးစားစီးပွားရေးလုပ်ငန်းများ  စတင်လုပ်ကိုင်ရန် မတည်ငွေပေးထားသော လုပ်ငန်းများသည် ကောင်းမွန်စွာလည်ပတ်နိုင်သည်။
	ကရင်နီပြည်နယ်စပ်ကုန်သွယ်ရေးနှင့်လုပ်ငန်းရှင်များအသင်း (Chamber of Commerce) အသင်းဖွဲ့ဆိုင်ရာ စည်းမျဉ်းနှင့်လုပ်ငန်းအစီအစဉ်များရေးဆွဲနိုင်ခဲ့သည်။
	ယာဉ်လိုင်စင်/ယာဉ်မောင်းလိုင်စင်များကွင်းဆင်းပြုလုပ်ပေးခြင်းနှင့် ယာဉ်စည်းကမ်းလမ်းစည်းကမ်း ဥပဒေမူကြမ်းရေးဆွဲတင်ပြခဲ့သည်။
	·KNU ကော်သူးလေနှင့်အခွန်ကောက်ခံမှုစနစ်နည်းပညာများကို မျှဝေခဲ့သည်။

	(က) လူငယ်နှင့် နိုင်ငံရေးဌာနခွဲ
	( ခ) လူငယ်နှင့်ဖွံ့ဖြိုးရေးဌာနခွဲ
	အောင်မြင်မှုများ
	ကာကွယ်ရေးဌာနသည် ကရင်နီပြည်ကြားကာလအုပ်ချုပ်ရေးကောင်စီ (IEC) ၏ မူဝါဒ၊ လမ်းညွှန်ချက်များနှင့်အညီ ၂၀၂၆ ခုနှစ် ဇန်နဝါရီလမှ ဇွန်လအထိ (၆) လတာကာလအတွင်း ကာကွယ်ရေးနှင့် လုံခြုံရေးကဏ္ဍဆိုင်ရာ လုပ်ငန်းများကို စီမံကိန်းချမှတ်၍ အဆင့်လိုက် အကောင်အထည်ဖော်ဆောင်ရွက်ခဲ့ပါသည်။ တပ်ပိုင်းဆိုင်ရာ လုပ်ငန်းများတွင် JCS အဖွဲ့ဝင်တပ်ဖွဲ့များ၊ မိတ်ဖက်တော်လှန်ရေးအဖွဲ့အစည်းများနှင့် ပုံမှန်တွေ့ဆုံညှိနှိုင်းမှုများ ဆောင်ရွက်ခဲ့ပြီး တပ်ပေါင်းစည်းရေး၊ စစ်ဆင်ရေးဆိုင်ရာ ညှိနှိုင်းမှုများ၊ လုံခြုံရေးပူးပေါင်းဆောင်ရွက်မှုများနှင့် နယ်မြေအခြေအနေများကို အချိန်နှင့်တစ်ပြေးညီ သုံးသပ်ဆောင်ရွက်နိုင်ခဲ့ပါသည်။
	မိတ်ဖက်အဖွဲ့အစည်းများနှင့် ပူးပေါင်းဆောင်ရွက်ရေးကဏ္ဍတွင် အမျိုးသားညီညွတ်ရေးအစိုးရ (NUG) ၏ ကာကွယ်ရေးဝန်ကြီး ဌာန၊ IEC နှင့် သက်ဆိုင်ရာဌာနများအကြား ပုံမှန်တွေ့ဆုံညှိနှိုင်းမှုများ ပြုလုပ်နိုင်ခဲ့ပြီး တပ်ပိုင်းဆိုင်ရာ ပူးပေါင်းဆောင်ရွက်ရေး၊ အမှုအခင်းဆိုင်ရာ ညှိနှိုင်းဖြေရှင်းရေးနှင့် လုံခြုံရေးကဏ္ဍဆိုင် ရာ လုပ်ငန်းများတွင် ပူးပေါင်းဆောင်ရွက်မှု ပိုမိုခိုင်မာလာစေရန် အစပြုလုပ်ဆောင်နိုင်ခဲ့သည်။
	နိဂုံး
	ဤအစီရင်ခံစာတွင် ကဏ္ဍအလိုက် လုပ်ငန်းဆောင်ရွက်မှုများ၊ ရရှိခဲ့သော ရလဒ်ကိန်းကဏန်းများ၊ ကြုံတွေ့ခဲ့ရသော စိန်ခေါ်မှုများနှင့် နောင်လာမည့် ကာလအတွက် ဦးစားပေးလုပ်ငန်းအစီအစဥ်များကို ဖော်ပြထားသော်လည်း အရင်းအမြစ်အကန့်အသတ်များ၊ ဘဏ္ဍာရေးဆိုင်ရာစိန်ခေါ်မှုများနှင့် ပြင်ပစိန်ခေါ်မှုများကြောင့် မျှော်မှန်းထားသည့်အတိုင်း အပြည့်အဝမဆောင်ရွက်နိုင်သေးပါ။ မည်သို့ဆိုစေ ယခုကာလအတွင်း ကြုံတွေ့ရသော အခြေအနေများအပေါ် အခြေခံ၍ လာမည် ၆ လ တာကာလတွင် ပိုမိုထိရောက်သော ပြည်သူဝန်ဆောင်မှုလုပ်ငန်းများ တိုးချဲ့ဆောင် ရွက် အကောင်အထည်ဖော် သွားမည်ဖြစ်ပါသည်။ ကရင်နီပြည်ကြားကာလအုပ်ချုပ်ရေးကောင်စီ၏ လုပ်ငန်းစဥ်များတွင် အစဥ်တစိုက် ပူးပေါင်းပါဝင်ပေးကြသည့် ပြည်သူများ၊ အရပ်ဘက်အဖွဲ့အစည်းများ မိတ်ဖက်အဖွဲ့အစည်းများအား ကျေးဇူးတင်ရှိပြီး ကောင်းမွန်သော အုပ်ချုပ်ရေးစနစ်၊ ပွင့်လင်းမြင်သာမှု၊ တာဝန်ခံမှုနှင့် ကရင်နီပြည် ဖွံ့ဖြိုးတိုးတက်ရေးအတွက် ဆက်လက်ဆောင်ရွက်သွားမည်ဖြစ်ပါသည်။

